Inuit Atagatigiit Inatsisartuni

Nuuk, 30. august 2007

Inatsisartut suleriaasianni § 36 imm 1 naapertorlugu Naalakkersuisunut apeqqut imaattoq matu-
muuna sagqummiuppakka:

Qaanaami Mittarfiup siunissami atorluarneruneqgarnissaanut piorsarneqgarnissaanullu Naa-
lakkersuisut ganoq pilersaarutegarpat - mittarfiup nunanit allanit tikinnegarsinnaanissaanut
mittarfiullu atortuutitigut tank-egarneq ilanngullugu pitsaanerusumik periarfissagalernis-
saanut Naalakkersuisut ganoq iliuusegarniarpat?

(Inatsisartunut ilaasortaq Agathe Fontain, Inuit Atagatigiit)

Tunngavilersuut:

Upernariartornerani Qaanaami inuttut ajornartorsiutit salliutillugit inuiagatigiinni naalakkersuiner-
millu suliagartunit allaallumi Danmarkimi oqallisiginegarput. Inuttut ajornartorsiutit anigorniarnis-
saannut periarfissanik innuttaasullu siunissami Qaanaami inuussutissarsiornikkut ineriartuutaasunik
Naalakkersuisut tigussaasumik tikkuussinngillat.

Inuussutissarsiutit ineriartornissaannut ingammik allanut naleqgiutissagaanni taama avingarusimati-
gisumit angallannikkut periarfissat isiginngitsoorneqgarsinnaanngillat. Maannamullu ukioq kaajallal-
lugu Qaanaamut Qaanaamillu attaveqgarnissamut mittarfik periarfissatuaavoq.

Mittarfiup inuussutissarsiutitigut atornegarsinnaaneranut Qaanaami eqggaanilu niogqutissiat, soorlu
aalisakkanit immamilu miluumasunit niogqutissiat, assartorneqgarsinnaanerat pitsaasumik periarfis-
sagartinneqartariagarpog.

Taamatuttaaq takornarnianit, ilisimatuunit inuussutissarsiortunillu allanit aamma Avanaarsuata nu-
nanit tamanit soqutiginerulernegarnerani, soorlu Amerikap nunavissuanit, Qaanaap tikinnegarsin-
naanissaanut pitsaasumik periarfissiisogartariagartoq.

Mittarfik Qaanaami sananegalermat pilersaarutaasimagaluarpoq timmisartunut orsussaasivik
300.000 liter-iussasoq, kisiannili tank-eq ataaseq 100.000 literi sipaarutiginegarsimalluni, taamaasil-
luni mittarfik taamaallaat orsussaasiveqgarluni massakut 200.000 literimik imagarsinnaasumik.
Taannalu tank-eq sipaarutaanikoq inissaliorneqareersimagaluarluni tanke-tassaali amigaataaginnar-
luni.

200.000 liter-iinnarmillu timmisartunut orsussasiveqgarnerup kingunerivaa ukiut tamarluinnaasa
timmisartunut orsussamik amigaateqalernerup kingunerisaanik orsussamik tunisisinnaajunnaartar-
neq, taamaasilluni timmisartut tikittussarpaaluit nunanit allaneersut annaaneqartarlutik. Tamatumalu
aamma kingunerivaa aningasatigut isertitassaraluit annaaneqartarnerat. Taamaalilluni aalajangersi-
masumik timmisartuussisarnerit aamma inuinnaat timmisartukkut angalasarnerat orsussakillisaar-
nikkut pinngitsoortinneqartarput.

